
Il misteri di Vigji

Scalembri, barbe rasade ae perfezion, un voli cussi celest che al sameave tirat
fir dret dal cil dopo che al a plot. I plasevin lis cjamesis, massime chés
blancjis, e sa lis botonave fin al ultim boton dal cuel. Al passave cetant timp fir
cjase, al cjaminave par chilometris dome pal gust di cjamina. “Da vastu?” i
domandave Rine, la vicine di cjase, cuant che lu viodeve parti, a buinore, savint
za ce che i vares rispuindut: “Innio!”. Problemis di bégs no ‘nt veve, si diseve
che al ves ereditat avonde par vivi cence lavora, e dut cas al viveve cun poc.

Une volte al jere tornat cjase cuntun bregon sbregat, e cuant che i vevin
domandat ce che al jere sucediit lui al veve rispuindiit: “Colat”. Une altre volte
al jere tornat cuntun voli neri. “Di po, astu fat barufe?” “Pache”.

Une di al riva in pais un forest, cui ocjai di metal lusints e la golarine. Al cjapa
cjase in perifarie - si fas par disi. E al scomenca a fa domandis ator. “Mandi,
siore, plasé. Volevi domandai une robe su Vigji, chel che al sta di ché altre
bande dal pais: ce i plasie mangja? No lu sa? Va ben, grazie”. “Ca mi scusi, lui
forsit lu savara: Vigji comprial dispes vistits gn{ifs? No lu sa? Grazie distes”.
Nissun al saveve mai nuie.

Il misteri di Vigji

Une di di Dicembar la vicine di Vigji e jesse in zardin e e cjata il so cuarp cence
vite par tiere. “Lu an copat, soi sigure! Ai sintit un rumoér, vie pe gnot, come di
une persone che e cor vie!” “Dal siglir chel li al veve cualchi segret. Forsit al
jere coinvolz{it in cualchi cuestion ilegal.” “Ma se al jere inocent come un frut!
Ti visitu cemiit che al fevelave? Al jere bon come il pan!” “No, no la contave
juste...”. Siriva ancje a acusa di omicidi I'om che al faseve domandis, ma i
Carabinirs no cjatarin nuie che al puartas in ché direzion. Ae fin la cuestion si
siera cuntun “arresto cardiaco”, ven a di cuntun “no sai ben ce che al e
sucediit” vistit di diagnosi.

Che po, se Vigji al ves podut conta lui stes ce che al jere sucedit, al vares dit
dome: “Muart”. Ae fin, al jere mancjat cemut che al veve viviit: bessol,
misterios, e sintetic.

La zornade che Vigji al murl e jere clare, cul aiar lusint e il cil celest come
dopo che al a plot.

